
MENADZMENTU
FEDERALNOG MINISTARSTVA TRGOVINE

NEZAVISNO REVIZORSKO MISLJENJE

Osnov zareviziju

Izvrsili smo reviziju finansijskih izvjestaja Federalnog ministarstva trgovine za 2009. godinu (bilansa
stanja na dan 31. decembar 2009. godine i odgovarajuceg racuna prihoda i rashoda, izvjeStaja o izvrSenju
budzeta za godinu koja se zavrSava na taj dan), te reviziju uskladenosti poslovanja sa vaze¢im zakonskim i
drugim relevantnim propisima i pregleda znaCajnih racunovodstvenih politika i drugih napomena uz
finansijske izvjestaje.

Odgovornost rukovodstva

Rukovodstvo Federalnog ministarstva trgovine odgovorno je za izradu i fer prezentaciju finansijskih
izvjestaja u skladu sa posebnim propisima u Federaciji o racunovodstvu i finansijskom izvjeStavanju u
javnom sektoru. Ova odgovornost obuhvata: kreiranje, primjenu i odrzavanje internih kontrola koje su
relevantne za pripremu i fer prezentaciju finansijskih izvjestaja koji ne sadrZze materijalno znacajne pogresne
iskaze nastale usljed korupcije i prevare, odabir i primjenu odgovaraju¢ih racunovodstvenih politika i
racunovodstvene procjene koje su razumne u datim okolnostima. Rukovodstvo je takode odgovorno za
uskladenost poslovanja Ministarstva sa vaze¢im zakonskim i drugim relevantnim propisima.

Odgovornost revizora

Nasa je odgovornost da izrazimo misljenje o finansijskim izvjeStajima na osnovu provedene revizije.
Reviziju smo izvrsili u skladu sa Zakonom o reviziji institucija u FBiH ("SI. novine FBiH", broj 22/06),
INTOSAI revizijskim standardima i Medunarodnim standardima revizije. Ovi standardi nalazu da radimo u
skladu sa eti¢kim zahtjevima i da reviziju planiramo i izvr§imo na na¢in koji omoguc¢ava da se, u razumnoj
mjeri, uvjerimo da finansijski izvjestaji ne sadrze materijalno znacajne pogresne iskaze, te da je poslovanje
uskladeno sa vaze¢im zakonskim i drugim relevantnim propisima.

Revizija ukljucuje sprovodenje postupaka u cilju pribavljanja revizorskih dokaza o uskladenosti
poslovanja i o iznosima i objelodanjivanjima datim u finansijskim izvjeStajima. Izbor postupka je zasnovan
na revizorskom prosudivanju, ukljucuju¢i procjenu rizika materijalno znacCajnih pogresnih iskaza u
finansijskim izvjestajima. Prilikom procjene rizika, revizor razmatra interne kontrole koje su relevantne za
pripremu i fer prezentaciju finansijskih izvjestaja, u cilju odabira revizorskih postupaka koji su odgovarajuci
u datim okolnostima, ali ne u cilju izrazavanja odvojenog misljenja o efektivnosti internih kontrola. Revizija
takode ukljucuje ocjenu primijenjenih ra¢unovodstvenih politika i znacajnih procjena izvrSenih od strane
rukovodstva, kao i ocjenu opste prezentacije finansijskih izvjestaja

Smatramo da su pribavljeni revizorski dokazi dovoljni i odgovarajuci i da obezbjeduju osnovu za nase
revizorsko misljenje.

Kvalifikacija:

1. Nisu pravovremeno poduzimane adekvatne mjere i potrebne radnje kako bi pocela
primjena ,,Pravilnika o na¢inu evidentiranja i kontroli prometa naftnih derivata i ostalih
proizvoda i usluga na benzinskim pumpama putem ugradene opreme u FBiH*
donesenog na osnovu ¢lana 9. Zakona o trgovini, iako je propisani rok od 2006. godine,
do sada prolongiran pet puta, $to moZe znac¢ajno uticati na potpuniju kontrolu prometa
naftnih derivata u FBiH, a time i adekvatnu naplatu javnih prihoda (Tacka 5.2.
Izvjestaja).

2. Nisu se dosljedno provodile odredbe ¢lanova 5., 10 i 11. Zakona o javnim nabavkama
BiH prilikom dodjele ugovora za nabavku i instaliranje racunarskog sistema za nadzor i
kontrolu prometa naftnim derivatima na benzinskim pumpama u Federaciji BiH, u

dijelu ispunjenosti uslova za primjenu pregovarackog postupka bez objavljivanja
obavjestenja o nabavci. Revizorskom timu nisu prezentirani dokazi da je pregovaracki
postupak voden u skladu sa procedurama propisanim Zakonom o javnim nabavkama
BiH, zbog ¢ega me moZemo potvrditi osnovanost i opravdanost izvrSenog odabira
dobavlja¢a (Konzorcija ,,In2* d.o.0. Sarajevo & ,,Hermes SoftLab “ d.o.0. Sarajevo), kao
i iznosa na Kkoji je izvrSeno potpisivanje predmetnog ugovora (349.830 KM) (Tacka 5.5.
Izvjestaja).

Po naSem misljenju, osim za efekte koje na finansijske izvjeStaje mogu imati stavke navedene u
prethodnom pasusu, finansijski izvjestaji Federalnog ministarstva trgovine, po svim bitnim pitanjima
prikazuju istinito i objektivno stanje imovine i obaveza na dan 31.12.2009. godine, rezultate poslovanja i
izvr§enja budzeta, za godinu koja se zavrSava na taj dan, u skladu sa prihvacenim okvirom finansijskog
izvjestavanja tj. Uredbom o racunovodstvu budzeta u FBiH i Pravilnikom o finansijskom izvjeStavanju i
godiSnjem obracunu budzeta u FBiH.

Finansijsko poslovanje Federalnog ministarstva trgovine u toku 2009. godine, osim za nhapomene
navedene u tatkama 1 i 2 je bilo u svim materijalno znacajnim aspektima uskladeno sa vazeCom
zakonskom regulativom.

Bez daljnje kvalifikacije na naSe Misljenje, skrecemo paZnju na sljedeée:

e Ministarstvo, kao koordinator, u skladu sa odlukom Vlade FBiH V broj 426/07 od 27.06.2007.
godine, do kraja 2009. godine, nije sacinilo IzvjeStaj o realizaciji izrade cjelovite ,,Strategije
ekonomskog razvoja FBiH*, koju pored projekta ,,Razvoj trgovine i domaceg trZista u FBiH*
(¢iji nosilac izrade je bilo Ministarstve), ¢ine i projekti koje trebaju saciniti Federalno
ministarstvo energije, rudarstva i industrije, Federalno ministarstvo razvoja, poduzetniStva i
obrta i Federalno ministarstvo okoli$a i turizma (kao nosioci izrade istih), kao i projekat kojeg je
sacinilo Federalno ministarstvo poljoprivrede, vodoprivrede i Sumarstva pod nazivom ,,Strategija
razvoja poljoprivrede u FBiH“. Imaju¢i u vidu da su, od donos$enja Odluke Vlade FBiH o izradi
wotrategije ekonomskog razvoja FBiH* do danas protekle gotovo tri godine, a da ista jo§ uvijek
nije u potpunosti zavrSena, postavlja se pitanje opravdanosti dinamike i dosadaSnjeg utroska
sredstava. Ministarstvo trgovine je, kao jedan od nosilaca izrade ,,Strategije ekonomskog razvoja
FBiH“, za izradu projekta ,,Razvoj trgovine i domaceg trzista u FBiH“ (koji je sastavni dio
Strategije) utrosilo 417.096 KM. Obzirom da nije bio osiguran sistemski pristup u obavljanju
poslova prilikom izrade ,,Strategije ekonomskog razvoja FBiH*, niti su poduzete adekvatne
aktivnosti u dijelu donoSenja preciznih provedbenih planova u skladu sa navedenim Projektom,
postavlja se pitanje opravdanosti troSenja sredstava i u narednoj godini za izradu ,,Strategije
razvoja i jatanja izvozne konkurentnosti granske industrije u FBiH u uslovima centralno —
evropskog ugovora o slobodnoj trgovini“ odobrenih u iznosu od 367.540 KM u 2010. godini
(Tacka 5.4. I1zvjestaja);

¢ Nisu poduzimane odgovarajuée aktivnosti, u cilju realizacije Vladine odluke V broj 823/2009 od
29.10.2009. godine, da se sa privrednim subjektima koji ve¢ koriste cestovno zemljiste zakljuce
ugovori o koncesijama u cilju povecanja naplate javnih prihoda od strane Ministarstva, kao
koncesora (Tacka 5.6. IzvjeStaja).

Sarajevo, 16.03.2010. godine

Zamijenik generalnog revizora Generalni revizor

Branko Kolobarié, dipl. oec Dr. sc. Ibrahim Okanovié, dipl. oec.

IZVJESTAJ

O OBAVLJENOJ REVIZIJI FINANSIJSKIH 1ZVJESTAJA
FEDERALNOG MINISTARSTVA TRGOVINE
za 2009. godinu

1. uvoD

Federalno ministarstvo trgovine (u daljem tekstu: Ministarstvo), osnovano je Zakonom o federalnim
ministarstvima i drugim tijelima federalne uprave («SI. novine FBiH», broj 13/03, 38/05, 2/06, 08 /06 i
61/06). Ministarstvo vr$i upravne, strucne i druge poslove iz nadleznosti Federacije koji se odnose na:
trgovinu, funkcionisanje jedinstvenog trzista, utjecaj privrednog sistema i privredne politike na trziste roba 1
usluga, odnose ponude i potraznje, cijene roba i usluga, zastitu potrosaca i druge poslove utvrdene zakonom.
Unutrasnja organizacija i na¢in rada Ministarstva utvrdeni su Pravilnikom o unutra$njoj organizaciji, na koji
je Vlada Federacije Bosne i Hercegovine dala saglasnosti 19.12.2007. godine i 29.05.2008. godine.

Sredstva za rad Ministarstva obezbjeduju su iz Budzeta FBiH. Pravilnikom o unutra$njoj organizaciji
Ministarstva sistematizovana su 43 radna mjesta, dok je budzet odobren za 37 uposlenika. Na dan
31.12.2009. godine u Ministarstvu je bilo 37 uposlenih, od ¢ega 4 savjetnika ministra, 17 sluzbenika i 16
namjestenika.

Sjediste Ministarstva je u Mostaru, u ulici Ante StarCevica bb.

2. PREDMET, CILJ | OBIM REVIZIJE

Predmet revizije su finansijski izvjeStaji Ministarstva za 2009. godinu i uskladenost poslovanja sa
vaze¢im zakonskim i drugim relevantnim propisima.

Cilj revizije finansijskih izvjestaja je da omoguci revizoru da izrazi misljenje o finansijskim izvjestajima
koji su predmet revizije, tj. da li finansijski izvjestaji, u materijalno zna¢ajnom smislu, objektivno i istinito
prikazuju finansijsko i materijalno stanje Ministarstva na dan 31.12.2009. godine, izvrSenje budzeta za
godinu koja se zavrSava na taj dan, da li je poslovanje uskladeno sa vaze¢im zakonskim i drugim
relevantnim propisima, da li je troSenje javnih sredstava namjensko, te da li su finansijski izvjestaji sacinjeni
u skladu sa posebnim propisima o raéunovodstvu i finansijskom izvjestavanju u javnom sektoru.

Revizija je obavljena u skladu sa internim planskim dokumentima revizije, u periodu od decembra 2009.
godine do marta 2010. godine.

S obzirom da se revizija obavlja ispitivanjem na bazi uzorka i da postoje inherentna ogranicenja u
racunovodstvenom sistemu i sistemu internih kontrola, postoji mogucnost da pojedine materijalno znacajne
greske mogu ostati neotkrivene.

3. REZIME

IzvrSenom revizijom poslovanja Ministarstva za 2009. godinu konstatovali smo odreden broj propusta i
nepravilnosti, a u cilju otklanjanja istih dali smo sljedece preporuke:

e Poboljsati funkcionisanje sistema internih kontrola u cilju otklanjanja utvrdenih nedostataka,
dosljedne primjene zakona i ostalih propisa i realizacije odluka Viade FBiH. NaglaSavamo
potrebu izmjena i dopuna pestojeceg Pravilnika o internim kontrolama, kao i vrSenja nadzora
nad provodenjem pisanih internih kontrolnih postupaka i procedura.

e Potrebno je da Ministarstvo, u skladu sa nadleZnostima i ovlastenjima, poduzme aktivnosti kako
bi se konacno implementirao ,,Pravilnik o nalinu evidentiranja i prometu nafinih derivata i
ostalih proizvoda i usluga na benzinskim pumpama putem ugradene opreme u FBiH*,
donesenim u skladu sa ¢lanom 9. Zakona o trgovini, U cilju potpunije kontrole prometa naftnih
derivata u FBiH, a time i adekvatne naplate javnih prihoda.

e Potrebno je da Ministarstvo, u skladu sa nadleZnostima datim Odlukom Vliade, i u saradnji sa
ostalim ministarstvima, poduzme aktivnosti na izradi cjelovitog dokumenta ,,Strategije

ekonomskog razvoja FBiH*, kao i osigura sistemski pristup prilikom realizacije usvojenih
projekata koji ¢ine navedenu Strategiju, od strane zaduZenih ministarstava.

Potrebno je da Ministarstvo, u skladu sa Odlukom Vlade FBiH V broj 426/07 od 27.06.2007.
godine, sac¢ini Izvjestaj o realizaciji izrade cjelokupne Strategije ekonomskog razvoja FBiH
prema Viadi FBiH sa detaljnom analizom postignutih rezultata u odnosu na utroSena budzetska
sredstva na izradi iste.

Potrebno je da Ministarstvo poduzme aktivnosti u cilju cjelovite realizacije utvrdenih strateskih
ciljeva u Projektu ,,Razvoj trgovine i domaceg triista u FBiH*, i da se u skladu sa utvrdenom
dinamikom za realizaciju istih adekvatno obezbjeduju budZetska sredstva, wu cilju njihovog
efikasnijeg koristenja. Prethodno je potrebno preispitati  opravdanost i zakonski osnov
odobravanja sredstava za izradu ,,Strategije razvoja i jacanja konkurentnosti®, kao jednog od
strateSkih ciljeva iz Projekta.

Potrebno je izvrsiti wvid u dokumentaciju vezano za provodenje postupaka za odabir
najpovoljnijeg ponudaca za nabavku i instaliranje racunarskog sistema za nadzor i kontrolu
prometa naftnim derivatima na benzinskim pumpama u Federaciji BiH i zakljuceni ugovor sa
izabranim dobavljacem, te u skladu sa konstatovanim poduzeti adekvatne aktivnosti.

Takoder je potrebno da se u skladu sa zakljuéenim ugovorom sa Konzorcijem ,,In2“ d.o.o.
Sarajevo & ,,Hermes SoftLab “ d.o.o. Sarajevo, ostvari adekvatan nadzor nad realizacijom istog
kako bi se u ugovorenom roku instalirao racunarski sistem i time stvorile pretpostavke za
implementaciju “Pravilnika o nacinu evidentiranja i prometu nafinih derivata i ostalih proizvoda
i usluga na benzinskim pumpama putem ugradene opreme u FBiH“ donesenim na osnovu ¢lana
9. Zakona o trgovini.

Prilikom provodenja postupka nabavki stalnih sredstava, roba i usluga dosljedno primjenjivati
Zakon o javnim nabavkama BiH u dijelu koji se odnosi na sacinjavanje tenderske
dokumentacije, izbor vrste postupka, provodenje propisanih procedura prilikom dodjele ugovora,
kao i dosljednog postivanja potpisanih ugovora.

Potrebno je poduzeti adekvatne mjere i radnje kako bi se realizovala Odluka Vlade FBiH, V broj
823/2009 u dijelu zakljucivanja koncesionih ugovora sa privrednim subjektima koji u obavljanju
svoje djelatnosti, na autoputevima i magistralnim putevima u FBiH koriste cestovno zemljiste, a
sve u cilju povecanja naplate javnih prihoda.

4. OSVRT NA PREPORUKE REVIZIJE ZA 2008. GODINU

Na osnovu izvrSene revizije finansijskih izvjestaja za 2009. godinu, a u sklopu iste i provjere da li je
postupljeno po preporukama datim u prethodnim revizijama, konstatovali smo da je:

Ministarstvo postupilo po preporukama, datim nakon obavljene revizije finansijskih izvjeStaja za
2008. godinu u dijelu:

primjene Zakona o javnim nabavkama BiH prilikom provodenja postupka nabavki stalnih
sredstava, roba i usluga u dijelu koji se odnosi na dostavljanje izvjeStaja o izvrSenom izboru
najpovoljnijih ponudaca Agenciji za javne nabavke.

Ministarstvo je djelimi¢no postupilo po datim preporukama koje se odnose na:

nadgledanje zakonitosti provodenja pisanih internih kontrolnih postupaka i procedura koje treba da
obavlja ministar i rukovodeci drzavni sluzbenici i po potrebi formirane komisije, radi predlaganja
mjera za otklanjanje utvrdenih nedostataka u skladu sa Pravilnikom o internoj kontroli, i
osiguranje potpunog nadzora nad uplatom javnih prihoda iz domena rada Ministarstva, kao i
usaglasavanja pomoc¢nih evidencija o izvrSenim uplatama sa Glavnom knjigom trezora.

Ministarstvo nije postupilo po datoj preporuci koja se odnosi ha:

poduzimanje adekvatnih mjera i radnji kako bi se izvrSila nabavka informaticke opreme i izrada
aplikativnog softvera za pracenje prometa na benzinskim pumpama, u skladu sa Pravilnikom o
nacinu evidentiranja i kontroli prometa naftnih derivata i ostalih proizvoda i usluga na benzinskim
pumpama putem ugradene opreme u FBiH.

5. NALAZI | PREPORUKE

5.1 Sistem internih kontrola

Radi ostvarenja programskih ciljeva rada, kao i ekonomi¢nog, efikasnog i efektivnog troSenje javnih
sredstava neophodno je imati uspostavljen funkcionalan sistem interne kontrole, koji je odgovornost
menadzmenta. Faktor koji najviSe uti¢e na funkcionalnost istog je povoljno kontrolno okruzenje koje
prvenstveno dolazi do izrazaja kroz organizacionu strukturu, nacin rukovodenja, prenoSenje ovlastenja,
vrednovanje rezultata rada, sistem nagradivanja i poStivanje postoje¢ih zakonskih propisa.

Pravilnikom o unutrasnjoj organizaciji Ministarstva, kojim se ureduje nacin rada i rukovodenja, kao i
opis radnih mjesta za obavljanje poslova i zadataka, sistematizovana su 43 radna mjesta, a na dan
31.12.2009. godine bilo je uposleno 37 izvrsilaca, od Cega su 4 savjetnici ministra. Od angaZivanih
savjetnika, utvrdili smo da 3 savjetnika ministra u trenutku stupanja na duznost nisu imali potrebnu stru¢nu
naobrazbu niti radno iskustvo, utvrdeno Pravilnikom o unutra$njoj organizaciji. Znacajnim smatramo
napomenuti da se iz razloga usvajanja novih zakonskih propisa i sa njima prenoSenja poslova koje je do
njihovog donosenja obavljalo Ministarstvo, isto ve¢ izvjesno vrijeme susre¢e sa sSmanjenjem nadleznosti i
odlivom strucnih i kvalifikovanih uposlenika, §to je znaCajno u odnosu na pocetak rada istog. Trenutna
kvalifikaciona struktura uposlenih sluzbenika je nepovoljna u odnosu na namjesStenike Sa stanovista
obavljanja poslova i zadataka, §to zajedno sa naprijed navedenim, moZe biti jedan od razloga neispunjenja
zadataka Ministarstva u revidiranoj godini u dijelu: ne izvrSene implementacije ,,Pravilnik o nacinu
evidentiranja i prometu naftnih derivata i ostalih proizvoda i usluga na benzinskim pumpama putem
ugradene opreme u FBiH“ (Tacka 5.2. Izvjestaja); nepoduzimanja aktivnosti na realizaciji odluka Vlade
FBiH koje se odnose na koordiniranje rada ministarstava prilikom izrade ,.Strategije ekonomskog razvoja
FBiH“ i donoSenja konkretnih planova za sprovodenje u praksu, a narocito Projekta ,,Razvoj trgovine i
domaceg trziSta u FBiH" (tacka 5.4. Izvjestaja), kao i poduzimanja aktivnosti kako bi se sa privrednim
subjektima u datom roku zakljucili ugovori o koncesiji za koristenje cestovnog zemljista (tacka 5.6.
Izvjestaja).

U skladu sa ¢lanom 62. Zakona o budzetima u FBiH, Ministarstvo je krajem 2008. godine donijelo
Pravilnik o internoj kontroli, u kojem navodi da definiSe upravljacke, administrativne i racunovodstvene
interne kontrolne postupke, odobravanje, planiranje i donoSenje Budzeta, te sistem ra¢unovodstvene i
finansijske kontrole. Ovim Pravilnikom su dati opisi procesa za nacin odobravanja troSkova, planiranje,
donosenje 1 izvrSenje budzeta, nacin vrSenja racunovodstvene i finansijske kontrole (formalna i sustinska
kontrola racunovodstvenih dokumenata, placanje obaveza, kontrola rukovanja gotovim novcem), te nacin
uskladivanja stanja sredstava i njihovih izvora iskazanih u knjigovodstvu sa stvarnim stanjem utvrdenim
popisom (inventurom) i provodenja javnih nabavki, medutim, za iste nije izvrSena procjena kontrolnog
rizika. Ovako koncipiran Pravilnik o internoj kontroli treba shvatiti kao polaznu osnovu koju je svakako, u
narednom periodu, potrebno nadogradivati. Naime, revidiraju¢i klijenta procijenili smo i da obavljanje
poslova od strane Sektora za vanjsku trgovinu, Sektora za unutra$nju trgovinu i Sluzbe za zastitu potroSaca
nosi odredeni rizik, iz kojeg razloga bi i njih takoder trebali ugraditi u Pravilnik o internim kontrolama,
nakon Cega bi za sve pobrojane procese trebalo izvrsiti procjenu kontrolnog rizika, utvrditi kontrolne
aktivnosti koje se trebaju provoditi kako bi se smanjila vjerovatno¢a da ¢e doé¢i do nezeljnih deSavanja,
odnosno ozbiljnih posljedica, te nadzor i monitoring nad obavljanjem istih.

Nakon provedene revizije finansijskih izvjestaja za 2009. godinu utvrdili Smo da je sistem internih
kontrola nezadovoljavajuéi u dijelu dosljedne primjene zakonskih propisa, vezanih za provodenje postupaka
nabavki, sto je imalo za posljedicu pojavu nepravilnosti prilikom dodjele ugovora za nabavku i instaliranje
racunarskog sistema za nadzor i kontrolu prometa naftnim derivatima na benzinskim pumpama u Federaciji
BiH, kao i nepostivanje sklopljenog ugovora o odrzavanju vozila (Tacka 5.5.1zvjestaja). Ministarstvo, u
periodu 15.06. — 30.12.2009. godine, nije imalo sklopljen ugovor za kolektivno osiguranje zaposlenih sto je
u suprotnosti sa ¢lanom 19. Uredbe o naknadama i1 drugim materijalnim pravima koja nemaju karakter place.
Takoder smo konstatovali da se za pri¢injenu materijalnu Stetu na sluzbenim vozilima nije provodio
postupak za naknadu Stete i utvrdivanje odgovornosti za nastanak iste od strane odgovornih osoba, §to
smatramo zna¢ajnim nedostatkom u funkcionisanju sistema internih kontrola. Sistem internih kontrola nije
adekvatno funkcionisao ni u dijelu uskladivanja stvarnog sa knjigovodstvenim stanjem stalnih sredstava i
potrazivanja, kao i evidentiranju zaliha sitnog inventara u upotrebi.

Imajuéi u vidu naprijed navedeno ne moze se potvrditi da je kvalitet interne kontrole na
zadovoljavajuéem nivou i da Su, u svim sluc¢ajevima, poduzimane potrebne radnje na njenom unapredenju.

U skladu sa kriterijima koji su dati u Pravilniku o internoj reviziji budzetskih korisnika internu reviziju
Ministarstva vrsi Federalno ministarstvo finansija, koje nije radilo istu u 2009. godini.

PoboljSati funkcionisanje sistema internih kontrola u cilju otklanjanja utvrdenih nedostataka,
dosljedne primjene zakona i ostalih propisa i realizacije odluka Viade FBiH. Naglasavamo potrebu
izmjena i dopuna postojeéeg Pravilnika o internim kontrolama kako je naznaceno, kao i vrSenja
nadzora nad provodenjem pisanih internih kontrolnih postupaka i procedura.

52 Obavljanje poslova iz nadleznosti Ministarstva

U skladu sa ovlastenjima i obavezama datim Zakonom o trgovini, Ministarstvo je jo§ u 2005. godini
donijelo ,,Pravilnik o nacinu evidentiranja i prometu nafinih derivata i ostalih proizvoda i usluga na
benzinskim pumpama putem ugradene opreme u FBiH®, koji se prvobitno trebao poceti primjenjivati od
03.09.2006. godine. Navedenim Pravilnikom je predvidena obaveza preduzeca koja vrSe promet naftnih
derivata i ostalih proizvoda i usluga na malo na benzinskim pumpama da ugrade i zapo¢nu evidentiranje
prometa putem elektronskih mjernih sistema (automatskih mjeraca nivoa tecnosti) i elektronske opreme za
obavezno izdavanje raCuna kupcima, na nacin da ista omoguci slanje kontrolnih izvjestaja kontrolnim
organima (Federalnom ministarstvu finansija — Poreznoj upravi, Federalnom ministarstvu trgovine,
Federalnom ministarstvu energije, industrije i rudarstva i Federalnom zavodu za mjeriteljstvo).

U obavljenim revizijama prethodnih godina utvrdili smo da Ministarstvo od 2006. godine nije
realizovalo odobrena budzetska sredstva za implementaciju navedenog Pravilnika, iako su mu ista bila na
raspolaganju svake godine. Naime, Ministarstvo prve dvije godine uopée nije pokretalo postupak za izradu
neophodnog softverskog rjeSenja, a u 2008. godini neuspjesno je provelo dva otvorena postupka za odabir
dobavljaa za nabavku informaticke opreme i izradu aplikativnog softvera za pracenja prometa na
benzinskim pumpama. U 2009. godini, procedura vodenja i izvrSeni odabir dobavljaca putem pregovarackog
postupka bio je ponisten od strane Ureda za razmatranje Zalbi, da bi Ministarstvo nakon drugi put
provedenog pregovarackog postupka 10.12.2009. godine potpisalo ugovor sa Konzorcijem ,,In2“ d.o.o.
Sarajevo & ,,Hermes SoftLab “ d.o.o0. Sarajevo , na vrijednost od 349.830 KM, a isti u vrijeme obavljanja
konacne revizije nije bio implementiran, §to smo detaljnije pojasnili u narednom dijelu Izvjestaja, pod
tackom 5.5. Nabavke i kapitalni izdaci.

Imajuéi u vidu da je Ministarstvo od 2006. godine do sada pet puta prolongiralo rok za primjenu
“Pravilnika o nacinu evidentiranja i prometu nafinih derivata i ostalih proizvoda i usluga na benzinskim
pumpama putem ugradene opreme u FBiH* («Sl. novine FBiH», broj 12/2005, 3 i 46/2006, 60/07, 54/08 i
56/09), kao i da jo§ uvijek nije ispoStovalo propisani rok koji je odreden za pocéetak primjene istog
(posljednji put rok je pomjeren sa 03.09.2009. godine na 03.03.2010. godine), konstatujemo da je navedeno
moglo imati odraza na ostvarenje javnih prihoda BudZeta FBiH po osnovu prometa naftnim derivatima.

Potrebno je da Ministarstvo, u skladu sa nadleznostima i ovlastenjima, poduzme aktivnosti kako bi
se konacno implementirao ,,Pravilnik o nacinu evidentiranja i prometu nafinih derivata i ostalih
proizvoda i usluga na benzinskim pumpama putem ugradene opreme u FBiH*, donesenim u skladu
sa ¢lanom 9. Zakona o trgovini, U cilju potpunije kontrole prometa naftnih derivata u FBiH, a time i
adekvatne naplate javnih prihoda.

5.3 Budzet

U Godi$njem izvjestaju o izvrSenju budzeta za 2009. godinu, iskazani su rashodi i izdaci u iznosu od
1.614.541 KM §to predstavlja 72 % od 2.242.945 KM sredstava koja su odobrena zadnjim Izmjenama i
dopunama Budzeta FBiH za 2009. godinu. U navedenom iznosu sadrzano je i 52.907 KM odobrenih
sredstava iz Tekuce rezerve Vlade FBiH. Ministarstvo finansija je za finansiranje planiranih aktivnosti i
realizacije ciljeva poslovanja Ministarstvu trgovine stavilo na raspolaganje operativni budZet u iznosu od
2.230.445 KM, koji iznos je manji za 12.500 KM od zakonski odobrenih sredstava. Medutim, na kraju 2009.
godine Ministarstvu su znaCajna sredstva ostala neutrosena (615.905 KM), §to je najve¢im dijelom
posljedica neprovodenja zadatih aktivnosti oko izrade ,,Strategije za povecanje sektorske efikasnosti izvozno

— konkurentske proizvodnje — CEFTA* za ¢iju izradu su bila odobrena sredstva od 367.540 KM i
nerealizacije ugovora za kupovinu i pustanje u rad ra¢unarskog sistema za nadzor prometa naftnih derivata
na pumpnim stanicama u FBiH (neutroSena sredstva 210.068 KM).

Struktura iskazanih rashoda i izdataka je sljedeca: primanja zaposlenih 71 %, izdaci za materijal i usluge
13 %, sufinansiranje rada udruZenja potroSaca 7 % 1 nabavka stalnih sredstava 1 %.

Pregled izvrSenja budzeta dat je u prilogu br. 1 Izvjestaja.

54 Tekuéi transferi

Na ime tekuéih transfera Ministarstvu su u 2009. godini odobrena sredstva od 482.341 KM,
od Cega 367.540 KM za izradu ,Strategije razvoja i jacanja izvozne konkurentnosti granske
industrije u FBiH u uslovima centralno — evropskog ugovora o slobodnoj trgovini« (u daljem tekstu:
Strategija razvoja i jacanja konkurentnosti) i 114.801 KM na ime Transfera za pomoc
udruZenjima potrosaca. Ukupno odobrena sredstva izvr§ena su u iznosu od 110.000 KM ili 22,8 %,
$to ujedno Cini i izvrSenje Transfera za pomo¢ udruZenjima potrosaca.

Vezano za izradu Strategije razvoja i jatanja konkurentnosti, prezentirana nam je Odluka
Vlade FBiH (u daljem tekstu: Vlada), V broj 426/07 od 27.06.2007. godine kojom je Ministarstvo odredeno
za koordinatora za izradu cjelovitog dokumenta ,,Strategije ekonomskog razvoja FBiH*, sa projektima i
nosiocima izrade, i to: Razvoj industrijske politike u FBiH (Federalno ministarstvo energije, rudarstva i
industrije), Razvoj malog i srednjeg poduzetnistva u FBiH (Federalno ministarstvo razvoja, poduzetniStva i
obrta), Razvoj trgovine i domaceg trzista u FBiH i Poticaj izvoza i racionalizacija uvoza roba i usluga na
teritoriji FBiH (Federalno ministarstvo trgovine), te Razvoj turizma u FBiH (Federalno ministarstvo okolisa
i turizma). Sastavni dio cjelovite Strategije je i projekat koji je sacinilo Federalno ministarstvo poljoprivrede,
vodoprivrede i Sumarstva pod nazivom ,,Strategija razvoja poljoprivrede u FBiH".

U skladu sa navedenom Vladinom odlukom, ministar trgovine je 06.09.2007. godine donio RjeSenje o
imenovanju Komisije za izbor najpovoljnijeg ponudaca za izradu Strategije ekonomskog razvoja FBiH,
sastavljenu od predstavnika gore navedenih ministarstava, koja je trebala da pripremi tendersku
dokumentaciju, izvr§i otvaranje ponuda, analizu istih i predlozi najpovoljnijeg ponudaca u skladu sa
Zakonom o javnim nabavkama BiH. Imenovana Komisija je raspisala ograni¢eni postupak sa
pretkvalifikacijom kojim je izradu ,,Strategije ekonomskog razvoja FBiH* podijelila na tri lota, od Cega se
lot I odnosio na realizaciju projektnog zadatka ¢iji nosilac izrade je bilo Federalno ministarstvo
energije, rudarstva i industrije, lot 11 - Federalno ministarstvo razvoja, poduzetnistva i obrta, a lot
III pod nazivom ,,Razvoj trgovine i domacdeg trziSta i poticaj izvoza i racionalizacija uvoza roba i
usluga na teritoriji FBiH* se odnosio na Federalno ministarstvo trgovine. Revizorskom timu nije
prezentirana dokumentacija iz koje bi se mogao utvrditi nacin realizacije Projekta ,,Razvoj turizma
u FBiH* ¢iji nosilac izrade je trebalo biti Federalno ministarstvo okoli$a i turizma.

Kako je svako od gore navedenih ministarstva (kao nosilac izrade projekta) zasebno dobilo finansijska
sredstva za izradu istih, Ministarstvo trgovine je 31.12.2007. godine sklopilo ugovor sa preduze¢em
»Inzinjerijski biro* d.d. Zagreb (na iznos od 435.240 KM) za realizaciju lota III, odnosno izradu Projekta
,»Razvoj trgovine i domaceg trzista u FBiH®. Po osnovu navedenog ugovora, u 2008. godini Ministarstvo
trgovine je ,.Inzinjerijskom birou* d.d. Zagreb doznacilo 417.096 KM, a zavrSna prezentacija Projekta
,»Razvoj trgovine i domaceg trzista u FBiH“ je odrzana 19.02.2009. godine. Nakon toga, Ministarstvo je
sadinjeni Projekat dostavilo Vladi FBiH, koja ga je 11.05.2009. godine usvojila kao sastavni dio cjelovite
»otrategije ekonomskog razvoja FBiH®, a isti je 23.10.2009. godine usvojen na Domu naroda, i 07.12.2009.
godine od strane Predstavnickog doma FBiH.

Revizorski tim je konstatovao da Ministarstvo (kao koordinator) nije imalo sistemski pristup u
izradi cjelovite Strategije ekonomskog razvoja FBiH, niti je (kao nosilac projekta) poduzimalo
aktivnosti kako bi se formiralo Provedbeno vijece i sacinio Plan provedbe Projekta ,,Razvoj trgovine
i domaceg trziSta u FBiH* u praksu (koji ¢ini samo dio cjelovite Strategije) za ¢iju izradu je utroSeno
417.096 KM. Plan provedbe je, u skladu sa usvojenim Projektom od strane Parlamenta FBiH trebao
biti operativan i donositi se svake godine, te sadrZavati nazna¢ene mjere, nositelje mjera i odredeno
razdoblje primjene mjera, dok je Provedbeno vijec¢e (sa Federalnim ministarstvom trgovine na ¢elu)

trebalo biti prvi korak u sastavljanju Plana provedbe, u ¢ijem radu bi participirali predstavnici
ostalih ustanova koje su obradene u ovom dokumentu.

Imajuéi u vidu da Ministarstvo jo§ uvijek nije sacinilo IzvjeStaj o realizaciji izrade cjelokupne
wotrategije ekonomskog razvoja FBiH* prema Vladi FBiH, da su od dono$enja Odluke Vlade FBiH
0 izradi iste do danas protekle gotovo tri godine, a da ista jo$ uvijek nije zavrSena, ne moze se
potvrditi opravdanost dinamike dosadasnje realizacije ,,Strategije ekonomskog razvoja FBiH*, kao i
utroSka doznacenih sredstava Ministarstvu trgovine i ostalim ministarstvima koja su bila nosioci
izrade zasebnih projekata.

Potrebno je da Ministarstvo, u skladu sa Odlukom Vlade FBiH V broj 426/07 od 27.06.2007. godine,
sacini Izvjestaj o realizaciji izrade cjelokupne Strategije ekonomskog razvoja FBiH prema Viadi
FBiH sa detalinom analizom postignutih rezultata u odnosu na utroSena budZetska sredstva.

Potrebno je da Ministarstvo, u skladu sa nadleZnostima datim Odlukom Vlade, i u saradnji sa ostalim
ministarstvima, poduzme aktivnosti na izradi cjelovitog dokumenta ,,Strategije ekonomskog razvoja
FBiH* kao i osigura sistemski pristup prilikom realizacije usvojenih projekata koji éine navedenu
Strategiju, od strane zaduZenih ministarstava.

Na ime izrade ,Strategija razvoja i jacanja konkurentnosti“ u 2009. godini, Ministarstvu je
odobreno 367.540 KM (prvobitnim budZetom bilo odobreno 470.000 KM), a isti prema izjavi
odgovorne osobe, predstavlja realizaciju jednog od strateSkih ciljeva iz Projekta ,,Razvoj
trgovine i domaceg trzista u FBiH“. Uvidom u dokumentaciju utvrdili smo da je ministar 18.02.2009.
godine donio RjeSenje o imenovanju Strucnog tima za pripremu projektnog zadatka i tenderske
dokumentacije za provodenje postupka javne nabavke i RjeSenje za izbor najpovoljnijeg ponudaca za
izradu predmetne ,,Strategije razvoja i jacanja konkurentnosti®“. Na trazenje predsjednika Stru¢nog
tima za izradu projektnog zadatka, Ministarstvo je Vladi FBiH uputilo Prijedlog odluke o odobravanju
izrade Strategije, koju je ona i usvojila 23.07.2009. godine, pod brojem V 523/09. Prema zabiljesci sa
sastanka Struénog tima za pripremu projektnog zadatka isti je zaklju¢io da se ne moze pristupiti izradi
projektnog zadatka ukoliko mu se ne obezbijede osnovni podaci o tome za koje granske industrije je
potrebno definisati isti, koja je tu uloga Federalnog ministarstva trgovine, te koji uéinci se ocekuju od
predmetne Strategije. Provedenom revizijom smo utvrdili da do kraja fiskalne godine, navedeni
Stru¢ni tim nije obavio aktivnosti radi kojih je i formiran. Zbog navedenog Transfer za izradu
»otrategije razvoja i jaCanja konkurentnosti nije realizovan u 2009. godini, ali su sredstva za izradu
Strategije obezbijedena i u narednoj 2010. godini.

Imajuéi u vidu da se izrada predmetne ,Strategije razvoja i jacanja konkurentnosti
poistovjecuje sa realizacijom samo jednog od strateskih ciljeva koji su navedeni u Projektu
»Razvoj trgovine i domaceg trzista u FBiH“, na osnovu provedene revizije i razgovora sa
odgovornom osobom, konstatovano je da Ministarstvo nije poduzimalo aktivnosti na realizaciji
ostalih strateSkih ciljeva iz navedenog Projekta, iz kojeg razloga nismo u moguénosti potvrditi
opravdanost i zakonski osnov odobravanja sredstava za izradu navedene Strategije u 2009. godini,
odnosno u harednom periodu.

Potrebno je da Ministarstvo poduzme aktivnosti u cilju cjelovite realizacije utvrdenih strateSkih
ciljeva u Projektu ,,Razvoj trgovine i domaceg triista u FBiH*, i da se u skladu sa utvrdenom
dinamikom za realizaciju istih adekvatno obezbjeduju budietska sredstva, u cilju njihovog
efikasnijeg koristenja. Prethodno je potrebno preispitati opravdanost i zakonski osnov odobravanja
sredstava za izradu ,,Strategije razvoja i jacanja konkurentnosti*, kao jednog od strateskih ciljeva iz
Projekta.

55  PrimjenaZakona o javnim nabavkama BiH

Kapitalni izdaci Ministarstva u 2009. godini izvr$eni su U iznosu od 162.245 KM §to predstavlja 40,56
% od 400.000 KM odobrenih sredstava za ove namjene.

Od ukupno odobrenih sredstava, Ministarstvo do kraja godine nije realizovalo 237.755 KM, od cega se
najve¢i dio (ili 210.068 KM) odnosi na neutroSena sredstva predvidena za implementaciju ‘“Pravilnika o
nacinu evidentiranja i prometu naftnih derivata i ostalih proizvoda i usluga na benzinskim pumpama putem
ugradene opreme u FBiH* koji se trebao poceti primjenjivati od 03.03.2010. godine. U vezi s tim, navodimo
da je za nabavku i instaliranje racunarskog sistema za nadzor i kontrolu prometa naftnim derivatima
na benzinskim pumpama u Federaciji BiH, neophodnog za primjenu navedenog Pravilnika,
10.12.2009. godine potpisan ugovor sa Konzorcijem ,,In2¢ d.o.o. Sarajevo & ,,Hermes SoftLab « d.o.o0.
Sarajevo, u vrijednosti od 349.830 KM, u skladu sa kojim je avansno doznaceno 139.932 KM (ili 40 %
ugovorenih sredstava). U skladu sa ugovorom, izvoda¢ je obavezan sve aktivnosti u potpunosti zavrsiti u
roku od 6 mjeseci od potpisivanja ugovora, a Ministarstvo je obavezno da ostatak ugovorenih obaveza isplati
nakon isporuke hardverske opreme i po cjelovitom prijemu poslova u 2010. godini.

Uvidom u provedene procedure prilikom odabira dobavljaa za nabavku navedenog racunarskog
sistema, utvrdili smo da je Ministarstvo u 2008. godini neuspjesno dva puta provodilo otvorene postupke.
Prvi otvoreni postupak javne nabavke ponisten je iz razloga jer je komisija za provodenje postupka ocjenila
da nije osigurana stvarna konkurencija za konkretan ugovor obzirom da je samo jedan ponuda¢ zadovoljio
uslove za uces¢e na tenderu i dostavio ponudu koja je podesna za ocjenu i uporedivanja, dok su druga dva
ponudaca dostavili finansijske ponude u ¢ijem prilogu nije bilo obracuna usluga. U drugom otvorenom
postupku javne nabavke (iako su tenderska dokumentacija i tri ponudaca bili isti kao u prvom otvorenom
postupku), komisija za provodenje postupka je ocjenila da nijedan ponudac nije, u skladu sa tenderskom
dokumentacijom, dostavio potpunu dokumentaciju kojom bi dokazao da ispunjava tehnicki dio ponude tako
da su isti od strane komisije ocjenjeni kao nedovoljno kvalifikovani i podobni, a finansijski dio ponuda nije
ni otvaran. Odlukom ministra od 19.12.2008. godine ponisten je i drugi otvoreni postupak iz razloga, kako
se navodi, jer je broj prihvatljivih ponuda koje su u skladu sa kriterijima manji od 3 i ne osigurava se stvarna
konkurencija za konkretni ugovor. Uvidom u tendersku dokumentaciju koja je bila ista za provedena
oba otvorena postupka u 2008. godini, konstatovano je da ista nije bila pripremljena u skladu sa
¢lanom 34. i 35. Zakona 0 javnim nabavkama BiH i Modelom standardne tenderske dokumentacije
za dodjelu ugovora u postupcima pruzanja usluga (,,Sl. glasnik BiH, broj 56/07), obzirom da je
ugovorni organ kao podkriterije za vrednovanje ponuda propisao kvalifikacione uslove.

U 2009. godini, pozivajuéi se na ¢lan 5. stav 1. Zakona o javnim nabavkama BiH, ministar donosi
Odluku o pokretanju postupka javne nabavke u kojoj stoji da ¢e se za predmetnu nabavku provesti
pregovaracki postupak bez objavljivanja obavjeStenja o nabavci, s tim da sada procijenjena vrijednost
nabavke iznosi 350.000 KM u odnosu na ranijih 310.000 KM. Prema Zapisniku sa otvaranje ponuda od
03.06.2009. godine pristigle su sljede¢e ponude, i to: ,,Ecsat* d.d. Split (356.850 KM), Konzorcij ,,In2%
d.o.o0. Sarajevo & ,,Hermes SoftLab “ d.o.o. Sarajevo (309.181 KM) i Konzorcij ,,Avacom group &
Lunacom“ Mostar (301.741 KM). Na osnovu provedenog pregovara¢kog postupka, odlukom ministra od
06.07.2009. godine je kao najpovoljniji ponuda¢ proglaseno preduzece ,,Escat* d.o.o. Split. Medutim,
procedura vodenja pregovarackog postupka i izvrSeni odabir dobavljaca poniSteni su RjeSenjem
Ureda za razmatranje Zalbi od 19.08.2009. godine, (koji je uvaZio Zalbu jednog od ucesnika tendera -
Konzorcij ,,In2% d.o.o. Sarajevo & ,,Hermes SoftLab “ d.o.o. Sarajevo) iz razloga jer je ugovorni
organ kao podkriterije za vrednovanje ponuda propisao kvalifikacione uslove, i ne ograni¢avajuéi se
na Zalbene navode, utvrdio da se samo poniStenjem cjelokupnog postupka mogu ostvariti smisao i
ciljevi Zakona o javnim nabavkama BiH. U drugom pregovarackim postupku bez objavljivanja
obavjeStenja o nabavci izvrSeno je usaglasavanje tenderske dokumentacije i 21.10.2009. godine poslati
pozivi za ucese u istom na adrese 3 gore navedena pravna subjekta. Po ovom pozivu, komisija je
zapisni¢ki (06.11.2009. godine) konstatovala da je blagovremeno pristigla samo jedna ponuda
(349.830 KM) od strane Konzorcija ,,In2* d.o.o. Sarajevo & ,,Hermes SoftLab “ d.o.o. Sarajevo (u
¢ijem sadrZaju je prezentirana Deklaracija namjere o zajednickoj realizaciji projekta sa preduzeéem
,»» Ecsat* d.d. Split kao podugovaracem), za koju je utvrdila da zadovoljava sve uslove iz tenderske
dokumentacije, te dala preporuku ugovornom organu da donese Odluku o dodjeli ugovora istom, sto
je okoncano potpisivanjem ugovora sa istim 10.12.2009. godine.

Na osnovu analize svih provedenih postupaka i uzimajuéi u obzir sve §to je naprijed navedeno,
utvrdili smo da ugovorni organ nije imao zakonsko uporiSte za dodjelu ugovora za nabavku i
instaliranje racunarskog sistema za nadzor i kontrolu prometa naftnim derivatima na benzinskim
pumpama u Federaciji BiH putem pregovarackog postupka bez objavljivanja obavjestenja o nabavci,

a posebno da nije mogao primijeniti ¢lan 5 stav 1 Zakona o javnim nabavkama BiH koji predvida
situacije kada nije obavezna primjena istog.

Vezano za izvrSenu dodjelu ugovora putem pregovarackog postupka bez objavljivanja
obavjeStenja o nabavci, revizorskom timu nisu prezentirani dokazi da su pregovori vodeni u skladu sa
procedurama propisanim Zakonom o javnim nabavkama BiH, a imajuéi u vidu da je izabrani
dobavlja¢ ponudio cijenu koja je za 40.649 KM veéa od cijene koju je ponudio u poni§tenom prvom
pregovarackom postupku, ne moZemo potvrditi osnovanost i opravdanost izvrSenog odabira
dobavljaca, kao i iznosa na Kkoji je izvrSeno potpisivanje predmetnog ugovora.

Potrebno je izvrsiti uvid u dokumentaciju vezano za provodenje postupaka za odabir najpovoljnijeg
ponudaca za nabavku i instaliranje racunarskog sistema za nadzor i kontrolu prometa naftnim
derivatima na benzinskim pumpama u Federaciji BiH i zakljuéeni ugovor sa izabranim
dobavljacem, te u skladu sa konstatovanim poduzeti adekvatne aktivnosti.

Takoder je potrebno da se u skladu sa zakljucenim ugovorom sa Konzorcijem ,,In2* d.o.o. Sarajevo
& ,,Hermes SoftLab “ d.o.o. Sarajevo, ostvari adekvatan nadzor nad realizacijom istog kako bi se u
ugovorenom roku instalirao racunarski sistem i time stvorile pretpostavke za implementaciju
“Pravilnika o nacinu evidentiranja i prometu naftnih derivata i ostalih proizvoda i usluga na
benzinskim pumpama putem ugradene opreme u FBiH* donesenim na osnovu ¢lana 9. Zakona o
trgovini.

Prilikom provodenja postupka nabavki stalnih sredstava, roba i usluga dosljedno primjenjivati
Zakon o javnim nabavkama BiH u dijelu koji se odnosi na sacinjavanje tenderske dokumentacije,
izbor vrste postupka i provodenje propisanih procedura prilikom dodjele ugovora.

Vezano za primjenu Zakona o javnim nabavkama BiH, uvidom u izvrSenje troskova odrzavanja vozila
Ministarstva, utvrdili smo da se popravke istih nisu obavljale kod odabranog dobavljac¢a Hercegovina d.d.
Mostar s kojim je imalo sklopljen ugovor za odrZavanje u revidiranoj godini.

Ministarstvo je nakon provedene procedure u 2008. godini za kolektivno osiguranje zaposlenih imalo
potpisan ugovor sa ,,Camelia osiguranjem™ d.d. Biha¢ koji je vrijedio do 15.06.2009. godine. U 2009.
godini je nakon provedenog otvorenog postupka za kolektivno osiguranje uposlenika bio izabran ponudac
,,Croatia osiguranje® d.d. Ljubuski. Medutim, ponuda¢ ,,Camelia osiguranje* d.d. Biha¢ je ulozilo prigovor
Ministarstvu, a nakon toga i Zalbu Uredu za razmatranje Zalbi koji je zalbu uvazio i u cjelosti ponistio
postupak. Nakon toga Ministarstvo je provelo konkurentski postupak bez objave obavjestenja o nabavci (U
kojem poziv za ucesce nije poslalo preduzecu,,Camelia osiguranje™ d.d. Biha¢), a isti je okonc¢an ponovnim
odabirom ponudaca ,,Croatia osiguranje” d.d. Ljubuski, kao i u poniStenom otvorenom postupku za
predmetnu nabavku. Kako je ugovor sa novim dobavljatem potpisan tek 30.12.2009. godine, a u
meduvremenu nije Aneksom produzavan ugovor sa starim dobavljatem (,,Camelia osiguranje d.d. Biha¢),
konstatujemo da uposlenici Ministarstva nisu imali kolektivno osiguranje zaposlenika u periodu od 15.06. —
30.12.2009. godine §to je u suprotnosti sa lanom 19. Uredbe o naknadama i drugim materijalnim pravima
koja nemaju karakter place.

Potrebno je osigurati dosljedno postivanje potpisanih ugovora u skladu sa Zakonom o javnim
nabavkama BiH. Isto tako je potrebno osigurati da uposlenici Ministarstva tokom cijele fiskalne
godine budu osigurani, u skladu sa ¢lanom 19.Uredbe o naknadama i drugim materijalnim pravima
koja nemaju karakter place.

5.6 Ostali nalazi

Odlukom Vlade FBiH od 29.10.2009. godine, (V broj 823/2009), Federalno ministarstvo trgovine je
odredeno da kao koncesor, u smislu Zakona o koncesijama, provodi postupak dodjele koncesija i zakljuci
koncesione ugovore sa privrednim subjektima koji u obavljanju svoje djelatnosti, na autoputevima i
magistralnim putevima u FBiH, koriste cestovno zemljiste. U skladu sa navedenom odlukom, privredni

subjekti koji ve¢ koriste cestovno zemljiste, bili su duzni da Ministarstvu podnesu zahtjev za dodjelu
koncesije, u roku od 60 dana od dana stupanja na snagu ove odluke (11.11.2009. godine), a oni privredni
subjekti koji radi obavljanja svoje djelatnosti Zele koristiti ceStovno zemljiSte navedeni zahtjev trebaju
podnijeti prije pocetka koristenja istog. Revizorskom timu nije prezentirana dokumentacije na osnovu
koje bi mogli potvrditi da je Ministarstvo do kraja 2009. godine poduzimalo aktivnosti u cilju
realizacije Vladine odluke, a navedeno ima za posljedicu da sa privrednim subjektima koji ve¢ koriste
cestovno zemljiSte nisu u datom roku zakljuceni ugovori, odnosno da po osnovu istih nije izvr§ena
naplata javnih prihoda.

U vezi sa naprijed navedenim, Ministarstvo je tek 09.02.2010. godine, sacinilo Informaciju o
implementaciji Zakona o koncesijama u FBiH i istu uputilo Vladi FBiH na razmatranje, a u kojoj isti¢u
kompleksnost navedenog problema, te predlazu osnivanje radnog tijela u ¢ijem radu bi participirale i druge
federalne institucije (Federalno ministarstvo prometa i komunikacija, Federalno ministarstvo energije,
industrije i rudarstva, te Federalno ministarstvo turizma i okoliSa i Porezna uprava FBiH). Zaklju¢kom V
broj 143/2010 od 18.02.2010. godine, Vlada FBiH je usvojila navedenu Informaciju i zaduzila Ministarstvo
da koordinira i dostavi imena strucnih osoba koje ¢e saCinjavati radno tijelo. Takoder je zaduzila Federalno
ministarstvo prostornog uredenja da u saradnji sa Federalnim ministarstvom trgovine pripremi Nacrt zakona
0 izmjenama i dopunama Zakona o koncesijama, te da ga u roku od deset dana dostavi Vladi FBiH radi
izjaSnjenje.

Potrebno je poduzeti adekvatne mjere i radnje kako bi se realizovala Odluka Vlade FBiH, V broj

823/2009 u dijelu zakljucivanja koncesionih ugovora sa privrednim subjektima koji u obavljanju

svoje dizvrSenju tekuéihjelatnosti, na autoputevima i magistralnim putevima u FBiH koriste cestovno

zemljiSte, a sve u cilju povecanja naplate javnih prihoda.

6. KOMENTAR

Na dostavljeni Nacrt IzvjeStaja o obavljenoj reviziji finansijskih izvjestaja Federalnog ministarstva
trgovine za 2009. godinu, Ministarstvo se je ocitovalo dopisom Broj: 01 — 14 — 675 — 1/10 od
06.05.2010. U navedenom ocitovanju dat je komentar da je saradnja sa revizorskim timom, prilikom
obavljanja revizije, bila korektna. Takoder su data obrazloZenja vezana za Konstatacije revizije u
IzvjeStaju, u vezi obavljanja poslova iz nadleZnosti Ministarstva, primjenu Zakona o javnim
nabavkama BiH i izvr§avanje tekuéih transfera. Medutim, kako su u datim obrazloZenjima navedene
informacije sa kojima je revizorski tim ve¢ raspolagao i prilikom obavljanja revizije, ista nisu uticala
na izmjenu nalaza. Detaljno pojasnjenje dato je u Komentaru na dostavljeno o¢itovanje na Nacrt
IzvjeStaja o reviziji finansijskih izvjeStaja za 2009. godinu, koje je dostavljeno menadZmentu uz
Konacan Izvjestaj. Ministarstvo je, takoder, u o¢itovanju navelo da ¢e nastojati da date preporuke
dosljedno primijeni u budué¢em periodu.

Rukovodilac Sektora za finansijsku reviziju: Voda tima:
Munib Ov¢ina, dipl. oec. Nasiha Biberovié¢, dipl. oec.
Clan tima:

Belma MusSinovi¢, dipl. oec.

Tabela br. 1.
IzvrSenje budzeta Federalnog ministarstva trgovine na dan 31.12.2009. godine
u KM
. Tekuéa Smanjenje/ Operativni Izvr$enje Izvrenje
Red. Vrsta rashoda Budzet B:ﬁ;ﬁgia rezervau prﬁ?:sop?osé(%a povecanje budzet Za5 Budietalza Budietajza
Broj za 2009. godinu | 00y godinu? 2009, sredstava® zakonskog 2009. god. 2009. 2008.
godini budzeta® (od 4do 7) godinu Godinu
1 2 3 4 5 6 7 8 9 10
| Tekuéi izdaci (zbir od 1 do 12) 1.300.785 1.360.604 0 0 1.360.604 1.342.296 1.418.852
1. Bruto plate zaposlenih 722.240 901.138 901.138 894.703 835.794
2. Naknade troSkova zaposlenih 196.864 149.998 149.998 145.704 240.755
3. Doprinosi poslodavca 81.187 94.787 94.787 94.055 92.192
4. Putni troskovi 53.776 50.180 - 3.750 46.430 45.297 53.850
5. Izdaci za energiju 0 0 0 0 0
6. Izdaci za komunalne usluge 23.662 43.507 43.507 42.502 30.756
7. Nabavka materijala 14.713 14.713 14.713 14.447 23.689
8. Izdaci za usluge prev. i goriva 23.431 15.456 + 266 15.722 15.561 25.685
9. Unajmljivanje imovine | opreme 3.226 1.226 - 266 960 800 90
10. Izdaci za tekuc¢e odrzavanje 27.656 19.062 + 650 19.712 19.598 13.732
11. Osiguranje i bankarske usluge 15.749 21.718 21.718 19.437 9.370
12. Ugovorene usluge 138.281 48.819 + 3.100 51.919 50.195 92.898
Il Tekuéi transferi (1+2+3) 620.000 482.341 0 0 482.341 110.000 487.096
1. Strategija za prac¢enje sektorske efikasnosti 470.000 367.540 367.540 0 0
izvozno — konkur. proizvodnje — CEFTA
2. Strategija ekonomskog razvoja 0 0 0 0 417.096
3. Grantovi pojedincima — potpora udruzenjima 150.000 114.801 114.801 110.000 70.000
potro$aca
1] Kapitalni izdaci (1 + 2) 150.000 400.000 0 - 12.500 387.500 162.245 109.971
1. Nabavka opreme 150.000 50.000 - 12.500 37.500 22.310 109.971
2. Nabavka softvera 0 350.000 350.000 139.932 0
A Ukupno rashodi i izdaci (I+11+11l) 2.070.785 2.242.945 0 - 12.500 2.230.445 1.614.541 2.015.919
B Nerasporedeni viSak prihoda i rashoda6 338.487 338.487
A+B Ukupno odobrena sredstva 2.409.272 2.581.432 2.230.445
Broj zaposlenih 38 37 37 37 35

! Zakon o izmjenama i dopunama Budzeta FBiH za 2009. godinu (,SI.novine FBiH", broj 81/09).
2 Ministarstvu su iz Tekuce rezerve Vlade FBiH odobrena sredstva u iznosu od 52.907 KM koja su obuhvacena lzmjenama i dopunama Budzeta FBiH za 2009. godinu.
® Podaci preuzeti sa riesenja federalnog ministarstva finansija donedenog u skladu sa Zakonom o budZetima u FBiH i Zakonom o izvr$avanju budzeta za 2009. godinu.
* Smanjenje zakonski odobrenog budZeta izvrseno od strane Ministarstva finansija u iznosu od 12.500 KM.

® Ukupno odobreni operativni budZet na dan 31.12.2009. godine.

® Budzetom FBiH za 2009. godinu odobrena sredstva na poziciji ,ViSak rashoda nad prihodima“ u iznosu od 338.487 KM nisu bila na raspolaganju Ministarstvu trgovine, a realizacija istih je
izvrSena od strane Federalnog ministarstva finansija.

